
	Eitem Agenda
	10.1.3



	Cofnodion Cymeradwy Cyfarfod Eithriadol Preifat (CAEËDIG) y Pwyllgor Cyflawni Gweithredol 

	



	Dyddiad ac Amser y Cyfarfod
	Dydd Llun 19 Mai 2025 am 12:00pm

	Lleoliad 
	Ar-lein drwy Microsoft Teams



	Aelodau’n Bresennol
	Rachel Rowlands
	Aelod Annibynnol (Cadeirydd y Pwyllgor)

	
	Neil Mesher
	Aelod Annibynnol 

	Hefyd yn Bresennol
	Gethin Hughes 
	Prif Swyddog Gweithredu 

	
	Sally May
	Cyfarwyddwr Gweithredol Cyllid 

	
	Greg Padmore-Dix 
	Cyfarwyddwr Gweithredol Nyrsio/Dirprwy Brif Swyddog Gweithredol 

	
	Gethin Hughes 
	Prif Swyddog Gweithredu 

	
	Hywel Daniel 
	Cyfarwyddwr Gweithredol Pobl

	
	Hayleigh Jones 
	Dirprwy Gyfarwyddwr Pobl

	
	Richard Hughes 
	Is-gyfarwyddwr Nyrsio a Bydwreigiaeth

	
	Victoria Oxley 
	Cyfarwyddwr Dros Dro Strategaeth a Thrawsnewid 

	
	Gareth Watts
	Cyfarwyddwr Llywodraethu Corfforaethol/Ysgrifennydd y Bwrdd 

	
	Kathrine Davies 
	Rheolwr Llywodraethu Corfforaethol (ysgrifenyddiaeth y cyfarfod)

	Yn Arsylwi
	Emma Walters 
	Pennaeth Llywodraethu Corfforaethol a Busnes y Bwrdd 



	Eitem ar yr Agenda 
	Busnes y Cyfarfod

	1. 
	MATERION RHAGARWEINIOL 

	1.1 
	Croeso a Chyflwyniadau

	
	Croesawodd y Cadeirydd bawb i’r cyfarfod. 


	1.2
	Ymddiheuriadau am Absenoldeb

	
	Cafwyd ymddiheuriadau am absenoldeb gan:

· Dilys Jouvenat – Aelod Annibynnol
· Stuart Morris – Cyfarwyddwr Digidol 
· Julie Denley – Cyfarwyddwr Gofal Sylfaenol, Cymunedol, Iechyd Meddwl ac Anableddau Dysgu /Dirprwy Brif Swyddog Gweithredu 
· Sarah James – Dirprwy Brif Swyddog Gweithredu 
 

	1.3
	Datganiadau o Fuddiant

	
	Ni ddatganwyd unrhyw fuddiannau. 


	2:
	PRIF AGENDA

	2.1

	GWELLA GOFAL / CYNNAL EIN DYFODOL 

	2.1.1
	Patrymau Sifftiau Nyrsio  
Cyflwynodd  R. Hughes a H. Jones yr adroddiad sy'n cyflwyno opsiynau i safoni patrymau sifftiau ac egwylion Aelodau Cofrestredig Nyrsio a Bydwreigiaeth a Gweithwyr Cymorth Gofal Iechyd ar draws BIPCTM. Mae'r newidiadau yn ymwneud yn benodol ag anghysondebau yn nifer yr egwylion ac amlder  sifftiau rhwng safleoedd CTM, ar gyfer ein cymunedau Aelodau Cofrestredig Nyrsio a Bydwreigiaeth a Gweithwyr Cymorth Gofal Iechyd sy'n gweithio sifftiau 12.5 awr.

Rhoddodd  H. Daniel gefndir byr ar gyfer yr Aelodau Annibynnol.

Tynnodd  R. Hughes sylw at faterion allweddol i'r Pwyllgor a oedd fel a ganlyn: 

· heriau staffio a chynnydd mewn trosglwyddo gofal rhwng sifftiau, y mae tystiolaeth yn awgrymu y gallai'r patrwm sifft hwn ddylanwadu'n gadarnhaol ar ddiogelwch cleifion ac ansawdd gofal. 
· Cynhaliwyd adolygiad llenyddiaeth i asesu'n feirniadol y dystiolaeth sydd ar gael ar sifftiau 12.5 awr mewn nyrsio.

Rhoddodd  H. Jones grynodeb ac amlinellodd y canlyniadau allweddol o'r holiadur staff a oedd wedi’i ddatblygu mewn partneriaeth â chydweithwyr undebau llafur a chyrff proffesiynol.  Roedd yr holiadur hwn wedi cael ei gyhoeddi i staff drwy SharePoint a'i raeadru drwy Grwpiau Gofal. 

Dywedodd  R. Hughes fod anghysondebau yn nifer yr egwylion ac amlder y sifftiau llanw rhwng safleoedd CTM. Yng ngoleuni'r gwaith a wnaed mae nifer o opsiynau wedi'u cyflwyno ar gyfer ein cymunedau Aelodau Cofrestredig Nyrsio a Bydwreigiaeth a Gweithwyr Cymorth Gofal Iechyd sy'n gweithio sifftiau 12.5 awr fel y nodir isod:

· Opsiwn 1 - Gwneud dim
· Opsiwn 2 - 12.5 Awr, egwyl 60 munud heb dâl (2 x 30 munud) sy'n gyson â phatrwm sifftiau presennol Ysbyty Tywysoges Cymru
· Opsiwn 3 - 12.5 Awr, egwyl 30 munud heb dâl, sy’n gyson â'r hen batrwm sifftiau CT presennol
· Opsiwn 4 - Sifft Gynnar 8 Awr, egwyl 30 munud heb dâl. Sifft Hwyr 8 awr, egwyl 30 munud heb dâl, sifft nos 10 awr, egwyl 30 munud heb dâl.
· Opsiwn 5: 12.5 Awr, Egwyl 45 munud heb dâl

Dywedodd  R. Hughes, ar ôl pwyso a mesur, yr Opsiwn a argymhellir fyddai Opsiwn 2 a fyddai'n darparu'r cydbwysedd cywir o amser gorffwys yn ystod sifft glinigol ar gyfer Nyrsys a Gweithwyr Cymorth Gofal Iechyd sy'n gweithio sifftiau hir. 

Nodwyd bod y dystiolaeth ynghylch y patrwm sifft gorau posibl a strwythur egwylion yn gymhleth. Felly, mae'r argymhelliad hwn yn seiliedig ar y dystiolaeth orau sydd ar gael ar draws nifer o ffactorau.  

Holodd y Cadeirydd pa gyfathrebu oedd wedi'i gynllunio gyda staff a'r cyhoedd ehangach.   Dywedodd H. Daniel eu bod yn datblygu strategaeth gyfathrebu glir i reoli negeseuon mewnol ac allanol ynghylch unrhyw newidiadau arfaethedig.  

Dywedodd  N. Mesher mai hwn oedd y peth iawn i'w wneud, fodd bynnag, mae angen i ni fod yn ymwybodol o ganlyniadau a risgiau anfwriadol. 

Gofynnodd y Cadeirydd i'r Pwyllgor a oeddent yn fodlon cadarnhau opsiwn 2.  Cytunwyd ar hyn yn unfrydol. 


	Penderfyniad:
	Bod y Pwyllgor wedi:
· CADARNHAU Opsiwn 2 I’R BWRDD EI GYMERADWYO, sef safoni patrymau sifftiau ac egwylion Aelodau Cofrestredig Nyrsio a Bydwreigiaeth a Gweithwyr Cymorth Gofal Iechyd ar draws BIPCTM. Mae'r penderfyniad hwn yn amodol ar gymeradwyaeth y Bwrdd mewn egwyddor a bydd wedyn yn destun ymgynghori â staff.
· Y sail resymegol dros yr argymhelliad hwn yw ei fod yn cael ei ystyried fel y patrwm sifft mwyaf effeithlon o safbwynt gweithredol ac ariannol ac mae'n sicrhau cydraddoldeb ar draws ein safleoedd.  Ar ben hynny, mae gennym ddyletswydd gofal i sicrhau cyfnodau gorffwys digonol i'r holl staff. Nodwyd bod Opsiwn 2 yn darparu cyfnodau gorffwys ychwanegol i staff ar sifftiau hir, sy'n hanfodol ar gyfer lles staff, a'i fod yn galluogi argaeledd gweithlu ychwanegol er mwyn sicrhau bod pob aelod o staff yn gallu cymryd yr egwylion y mae ganddynt hawl iddynt.  Gall yr opsiwn hwn ar gyfer 2 egwyl o 30 munud hefyd gael effaith gadarnhaol ar les staff a gofal cleifion, gan fod ymchwil wedi nodi y gallai egwylion byr rheolaidd fod yn fwy effeithiol na rhai hirach, llai aml.
· Fodd bynnag, cydnabuwyd y bydd hwn yn newid mawr gyda'r potensial i effeithio ar ran fawr o'n gweithlu ac y bydd cyfathrebu, ymgysylltu ac ymgynghori â staff yn hollbwysig. 


	Cam gweithredu:
	Adroddiad terfynol i'w gyhoeddi yn y parth cyhoeddus yn barod ar gyfer cyfarfod y Bwrdd Cyhoeddus a fydd yn cael ei gynnal ar 29 Mai 2025. 


	3
	UNRHYW FATERION ERAILL 

	3.1
	Nid oedd unrhyw fater i adrodd yn ei gylch. 


	4.
	DYDDIAD AC AMSER Y SESIWN BREIFAT NESAF — 29 Gorffennaf 2025 am 13:30 PM



	Cofnodion cymeradwy Cyfarfod Eithriadol Preifat y Pwyllgor Cyflawni Gweithredol a gynhaliwyd ar 19 Mai 2025

	Pwyllgor Cyflawni Gweithredol 

